
É evidente que as relixións bíblicas teñen unha orientación 
netamente política, en tanto que se desenvolven intrinsecamente 
ligadas ao feito histórico. A Biblia é un libro relixioso, pero tamén 
político. Nela fala un Deus que intervén na historia, que ten un 
proxecto para a construción dun novo pobo. Ata onde chega e ata 
onde somos conscientes do alcance desta simbiose foi o tema que 
nos ocupou no 39.º Foro Encrucillada: O lugar da relixión na polí-
tica. Os seus relatorios son o principal contido deste número, que 
arranca coa presentación feita por Pedro Castelao.

O politólogo Xosé Luís Barreiro Rivas falounos de como chega-
mos ata aquí no noso país, desde a imbricación que de política e 
relixión �xeron Teodosio e Ambrosio de Milán no século IV, ata os 
tempos actuais da postransición.

Pola súa parte, o biblista Rafael Aguirre Monasterio, nun dis-
curso ben actualizado, detallou como se está a utilizar a Biblia nas 
políticas dos estados modernos, con especial atención aos EE.UU. 
O politólogo Serxio María Álvarez, recentemente incorporado ao 
consello da revista, percorreu a doutrina social da Igrexa desde o 
seu inicio, en 1891, coa publicación da encíclica Rerum Novarum, 
ata os nosos días. Pechou o foro Carme Soto, cun emocionado 
recordo a un dos políticos máis importantes do noso país, Alfonso 
R. Castelao, a quen rendemos homenaxe no 75 aniversario do seu 
pasamento en Bos Aires. Acompañámola dunha ilustración de Sole 
Pite e das palabras que ao rianxeiro lle dedicou o arcebispo de San-
tiago, Monseñor Francisco Prieto, no festival Atlántica, celebrado 
o 1 de xullo en Compostela.  

Na liña do pensamento político cristián incluímos outros artigos 
que poden resultar interesantes. Implicada na causa dos traballa-
dores, decorre a vida de Dorothy Day, da que Pepa Torres e Sole 
Pite nos achegan un acertado retrato. A teóloga Torres tamén asina 
a recensión dunha interesante obra: Oreja madre.

Pola súa parte, Gonzalo Lebredo e Lois Ferradás fanlle unha 
entrevista ao bispo da diocese de Tui-Vigo, Monseñor Antonio 
Valín, e con ela toman o pulso á diocese e a Igrexa galega na actua-

lidade. Sinodalidade, formación, Igrexa galega e inculturación son 
algúns dos temas abordados.

E se falamos da ligazón entre política e relixión, non podemos 
pasar por alto a urxencia do problema climático, por iso axuntamos 
a tradución ao galego do documento que sobre xustiza e clima 
achegou o papa León XIV á reunión do COP-30, que tivo lugar en 
Brasil. O catedrático Francisco Díaz-Fierros ofrecenos un recordo 
actualizado do Laudato si’, a icónica oración do poverello d’Assisi, 
da que se cumpren oitocentos anos.

Completan este número dúas recensións máis, de Lois Ferra-
dás e Xesús Portas;  un comentario sobre a película Los domingos 
e a completa crónica da Igrexa que en cada número nos brinda 
Manolo Regal. Desexamos que o noso traballo sexa do seu agrado.

Marisa Vidal Collazo


